
MATUMIZI YA DAWA NA CHAKULA

v Chakula huweza kuingilia matumizi ya dawa mwilini, na pia dawa huweza

kuingilia matumizi ya chakula mwilini.

v Hakikisha mgonjwa anakueleza aina zote za dawa anazotumia ili uweze kumpatia

ushauri au maelekezo yanayofaa.

v Msadie mgonjwa kupanga utaratibu wa kumeza dawa na kula chakula. 

v Ni muhimu kuzingatia maelekezo yaliyotolewa na mtaalamu wa afya kuhusu

matumizi ya dawa na chakula ili kuepuka kuathiri matibabu na hali ya lishe ya

mgonjwa. Kwa mfano:

• Baadhi ya dawa huelekezwa kumezwa kabla ya kula chakula. Hii ina

maana dawa imezwe saa moja kabla ya kula au saa mbili baada ya kula 

v Ni muhimu kwa mgonjwa kuzingatia muda wa kumeza dawa. Kwa mfano:

• Dawa iliyoelekezwa kumezwa mara tatu kwa siku, imezwe kila baada ya

saa 8. 

• Dawa iliyoelekezwa kumezwa mara mbili kwa siku, imezwe kila baada ya

saa 12.

• Dawa iliyoelekezwa kumezwa mara nne kwa siku, imezwe kila baada ya

saa 6.

v Mgonjwa aendelee kumeza dawa kama alivyoelekezwa na mtaalamu wa afya,

hata kama amepata nafuu.

v Inashauriwa kutumia maji kumezea dawa na si kutumia vinywaji kama juisi, soda,

chai au kahawa.

v Mgonjwa aepuke kutumia chai au kahawa muda mfupi baada ya kumeza dawa. 

v Mgonjwa anywe maji safi na salama kwa wingi angalau glasi 8 kwa siku ili

kuondoa mabaki yatokanayo na dawa mwilini.

v Msaidie mgonjwa kukabiliana na athari zinazoweza kusababishwa na matumizi ya

dawa kama vile kichefuchefu, kutapika, kuharisha, n.k. Rejea kwenye kijitabu cha

Ulaji Bora kwa Watu Wanaoishi na Virusi vya UKIMWI: Vidokezo Muhimu

(COUNSENUTH 2004) kwa taarifa za kina kuhusu kukabiliana na athari hizo.

v Mgonjwa aepuke kutumia pombe.

v Mgonjwa amuone mtaalamu wa afya iwapo athari zitokanazo na matumizi ya

dawa zitazidi.




